
Tasiilap nunaqarfittaani illu sullivinni uffartarnermut akinik 
assigiinngisitsineq pillugu siunnersuut
Kommunalbestyrelsimi ilaasortap Egon Poulsenip (S) Inoqarfinnut Ataatsimiititamut siunnersuutaa

Aalajangiiffigisassaq 
SagsID.: EMN-2025-00017

Inassuteqaat
Kommunalbestyrelsimi ilaasortap Egon Poulsenip (S) Inoqarfinnut Ataatsimiititamut 
inassuteqaatigaa:

1. siunnersuut Inoqarfinnut Ataatsimiititami eqqartorneqassasoq ingerlariaqqinnissallu 
qanoq pinissaa aalajangiiffigineqassasoq

Suliassamik saqqummiussineq
Kommunalbestyrelsimi ilaasortaq Egon Poulsen (S) ulloq 04.08 Inoqarfinnut Ataatsimiititamit 
aalajangiiffigisassatut siunnersuummik nassiussivoq. Tasiilap nunaqarfittaani illu sullivinni 
uffartarnermut akinik assigiinngisitsineq pillugu periarfissat Inoqarfinnut Ataatsimiititami 
eqqartorneqassasut Egon Poulsenip (S) kissaatigaa.

Tunngavilersuut:
” Nunaqarfinni illu sullivinni uffartarnermut tunngatillugu ilaatigut akit ima inissisimapput 10kr 
aamma 50kr.

Aasaanerani ilinniartut nunaqarfimminnut ferie-llutik uterneranni ajoraluartumik aatsaat 50kr-
neerlutik uffarsinnaasarsimapput, isumaqarpunga tamanna naapertuutinngitsoq kommunitsinni 
inuttaasut ataasiusutut isigisariaqakkavut akinik assigiinngitsitsiffigigatsigit. Ullutsinni 
eqqiluisaarneq pingaaruteqarluinnarpoq taamaattumik uffarnerinnaq akia taamatut qaffasitsiginera 
eqqiluisaarnissamut naapertuutinngilaq. Ullut tamaasa uffartarniaraanni takorloorneqarsinnaavoq 
qanoq akeqassanersoq.

Ataatsimiitsitaliap siulittaasuani apeqqutiginikuuara akit assigiinnginnerat pillugu akivaanga 
aaqqiivigineqareernikuusut tamatuttaaq aamma Tasiilami driftchef-mut apeqqutigigakku aamma 
taamatut akivoq kisianni takusinnaasara malillugu suli aaqqiivigineqarsimanngillat.

Taamaattumik siunnersuutigerusuppara Kommuneqarfik Sermersooq-mi innuttaasuugaanni akit 
assigiit atorneqassasut ilaatigut akinik allannguineq paatsoorneqarneratigut taamatut 
atuutilersinneqarsimammat nunaqarfinni aqutsisut siunnersuutiginikuusaat nuna avataaneersut ima 
paasillugu takornariat akisunerusumik uffartassasut kommunitsinni innuttaasut 
arsaartorneqarnissaat pinaveersaarniarlugu.

Siunnersuut qanoq aningaasaliiffigineqassava? 
Allanneqarsimanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq
o Kommunalbestyrelsip suleriaasissaa 

Ilanngussat 
1. Ingerlatsivimmit nassuiaat

